
				এই পাতাটির মুদ্রণ সংশোধন করা প্রয়োজন। 
V3V9 রুষ-জাপান যুদ্ধের ইতিহাস।
বিলম্ব হইতে লাগিল। সেনাগণও শীতে, কৰ্দমে, অনাহারে, অনিদ্রায়, অমানুষিক পরিশ্রমে, অতিশয় ক্লেশ প্রাইতে লাগিল। কিন্তু কাহারও মুখে কষ্টের কথা নাই-সকলই উৎফুল,-রুষের সহিত যুদ্ধ করিবার জন্য ব্যগ্ৰ । জাপানিদিগের সকল বন্দোবস্তই অতি সুশৃঙ্খলার সহিত হইতে লাগিল। তাহারা যতই পি^যাং হইতে অগ্রসর হইতে লাগিলেন, ততই পশ্চাতে স্থানে স্থানে ক্ষুদ্র দুর্গ নিৰ্ম্মাণ করিয়া তাহাতে কিছু সেনা রাখিয়া অগ্রসর হইলেন। পিংযাংয়ের সহিত র্তাহাদের সেনার সম্বন্ধ যাহাতে বিচ্ছিন্ন না হয়, জাপানিগণ তাহার অতি সুবন্দোবস্ত করিলেন । এ দিকে নানা প্রকারে দেশবাসীগণকেও হাত কবিবাব চেষ্টা পাইতে লাগিলেন। টংহাক বলিয়া একদল লোক কোরিয়াবাসিদিগকে জাপানের শক্ৰতা করিবার পরামর্শ দিতেছিল। বলা বাহুল্য, জাপানিগণ এইরূপ টংহাক পাইলেই গুলি করিতে ক্ৰটী করিলেন না ; তবে তঁহাদের সম্মুখে টংহাক প্ৰায় পতিত হইল না ।
জাপানিগণ মনে করিয়াছিলেন যে পিংযাং ও উইজুর মধ্যস্থলে কোন স্থানে রুষের সহিত র্তাহাদের মহাযুদ্ধ ঘটবে, কিন্তু তঁাহারা প্রায় উইজুর নিকটস্থ হইলেন,—তবুও রুষগণ র্তাহাদের আক্রমণ করিলেন না। তখন তাহারা বুঝিলেন যে তাহাদিগকে উইজতেই রুষগণকে আক্রমণ করিতে হইবে। জাপানিগণ সেইরূপ বন্দোবস্ত করিয়া যুদ্ধ সজ্জায় অতি সাবধানে উইজুর দিকে অগ্রসর হইতে লাগিলেন। তাহারা জানিতেন যে উইজুতে রুষগণ দুর্গ নিৰ্ম্মাণ কবিয়াছে। সেই দুৰ্গে অন্ততঃ ৫৭ হাজার রুষ সৈন্য আছে। হয়তো এতদিনে তথায় আরও রুষ সৈন্য আসিয়াছে ; সুতরাং উইজুিতে যে এক মহাযুদ্ধ হইবে, সে বিষয়ে কাহারও বিন্দুমাত্ৰ সন্দেহ রহিল না । তাহারা সেই জন্য অতি সাবধানে উইজুর দিকে অগ্রসর হইতেছিলেন। ৪ঠা এপ্ৰেল তারিখে জাপানী একদল অশ্বারোহী রুষগণ কি করিতেছে সংবাদ লইবার জন্য

